
GOUVÈNÈ CUOMO ANONSE DRISCOLL FOODS PRAL ETABLI NOUVO OPERASYON DISTRIBISYON NAN 

MOHAWK VALLEY  

 

Lidè distribisyon sèvis manje a pral achte ak restore yon etablisman ki te abandone nan Amsterdam 

pou nouvo operasyon yo ak kreye prèske 60 nouvo djob 

 

Gouvènè Andrew M. Cuomo jodi a te anonse ke Driscoll Foods, pi gwo distribitè endepandan sèvis 

manje nan mache Metwopoliten New York la, pral etabli dezyèm etablisman distribisyon manje li nan 

Amsterdan, Montgomery County ak kreye prèske 60 nouvo djob. Nouvo etablisman an pral pèmèt 

konpayi an sèvi Mohawk Valley ak Rejyon Capital Eta New York yo. 

 

“Desizyon Driscoll Foods sa a pou l elaji operasyon l yo nan Montgomery County ak transfòme yon 

etablisman ki te abandone ap pote nouvo enèji ekonomik nan kominote lokal la,” Gouvènè Cuomo te 

deklare. “Nan sipòte efò konpayi an pou l achte ak renove ansyen plas Quandts la nan Amsterdam, Eta a 

ap ede kreye 60 djob ak mennen envestisman enpòtan nan sektè prive rejyon an. Sa se yon lòt siy ke 

ekonomi a ap retounen nan Upstate New York, e mwen kontan pou m akeyi Driscoll Foods nan rejyon 

an.” 

 

An 1971, biznis la fanmi Driscoll Foods te kòmanse biznis li avèk yon kamyon. Nan 40 dènye ane yo, 

konpayi a te tounen youn nan premye distribitè manje ki sèvi nan twa-eta e kounye la p opere avèk plis 

pase 90 kamyon. Konpayi an grandi jis rive nan 350 anplwaye e dènyèman yo te bati yon etablisman 

dènye modèl 200,000 pye kare ki pèmèt yo delivre plis pase 10,000 pwodwi ki nan depo pou kliyan yo 

chak jou. Driscoll distribye bonjan kalite vyann fre, volay, lèt ak pwodwi letye, ansanm avèk pwodwi nan 

frizè, makèt, bwason, ekipman, papye ak pwodwi pou netwaye.  

 

“Lè nou te deside elaji prezans mache nou nan Nòdès, New York State – zòn Mohawk Valley/Capital 

Region patikilyèman – te kanpe kòm pi bon kote pou nou te envesti ak fè biznis,” Tim Driscoll, Prezidan, 

Driscoll Foods te deklare. “Na p respire nouvo lavi nan yon etablisman ki vid, ak nouvo djòb ka p vini pou 

kominote a. Nan non fanmi Driscoll Foods, Mwen vle remèsye Gouvènè Cuomo ak Empire State 

Development pou sipò yo e nou paka tann pou nou kòmanse operasyon nou yo nan Upstate New York.” 

Kòm Driscoll Foods ap chache pou l elaji operasyon ak teritwa li, ansyen etablisman Quandts ki nan 

Amsterdam te vini nan konsiderasyon. Pou ankouraje pwojè ak ekspansyon nan Mohawk Valley, ESD te 

ofri Driscoll Foods yon sibvansyon jiska $200,000 pou ede l achte ak renove nan zòn detrès Amsterdam 

nan. Kòm rezilta pwojè a, etablisman distribisyon sèvis manje a pra l sèvi ankò olye pou l rete vid, e 

kominote a pra l wè prèske 60 nouvo djob avèk potansyèl pou konpayi a kontinye elaji nan Eta New 

York. 

 

Prezidan Empire State Development, CEO ak Manm Komisyon Kenneth Adams te deklare, desizyon 

“Driscoll Foods’ pou l deplase ale nan Mohawk Valley a ak kreye prèske 60 nouvo djòb se yon gwo 

viktwa pou rejyon an ak pou Eta New York. Kòm klima biznis ap amelyore anba lidèchip Gouvènè 

Cuomo, yon pakèt konpayi ap chwazi pou yo envesti nan New York, e sa ap kreye ak anime aktivite 

ekonomik nan tout eta a.” 

 

Driscoll Foods planifye poul kòmanse fonksyone nan etablisman Amsterdam nan nan kèk semèn.  

 

Senatè Cecilia Tkaczyk te deklare, “Kreye bon travay ak ankouraje ekonomi Upstate se yon priyorite 

mwen pataje avèk Gouvènè Cuomo ak Empire State Development. Patenarya piblik-prive sa a pral kreye 

60 travay ak mete yon etablisman ki te vid sou lis taks ankò, sa se bonjan nouvèl pou Montgomery 

County.” 

 

Manm Asanble Angelo Santabarbara te deklare, plan “Driscoll Foods’ pou l elaji nan Montgomery 

County se yon envestisman enpòtan nan kominote ak ekonomi nou an, e li sèvi kòm yon boustè pou 

Amsterdam kontinye reviv. Se pwojè tankou sa a ki montre kisa Upstate New York gen pou l ofri.” 

 

Majistra Amsterdam Ann Thane te deklare, “Sa se yon toune ki trè pozitif nan evènman yo pou vil nou 

an paske nouvo travay sa yo pral gen yon enpak enpòtan sou anpil fanmi nan tout kominote a. Driscoll 

Foods pran yon gwo desisyon nan chwazi Amsterdam pou l fè biznis, epi li pral pwouve ke se yon 

envestisman entelijan pou konpayi an. Nou apresye ke Gouvènè Cuomo travay di anpil pou l devlope 

ekonomi Upstate ak atire Driscoll Foods nan Amsterdam.” 

 

Egzekitif Montgomery County Matthew Ossenfort te deklare, “Li fòmidab pou yon konpayi fanmi, ki gen 

repitasyon Driscoll Foods, wè avantaj pou l vini nan zòn nou an. Travay ki pral kreye yo ak revni ki pral 

fèt yo pral sèlman ede kwasans ekonomi rejyon nou an. Mwen bat bravo pou Depatman devlopman 

Ekonomik nou an avèk ekip Empire State Development an poutèt yo ede jwenn yon konpayi ki gen 

enterè nan sa nou kapab ofri. Driscoll Foods pral wè ke bonjan lokalite nou an ak anpil resous nou yo 

pral pèmèt yo rantre plis sou mache a ak kontinye grandi. Mwen kontan pou m akeyi Driscoll nan 

Montgomery County.”  

 

Konsènan Driscoll Foods 

Driscoll Foods se yon distribitè jeneral ki te etabli nan 1971 nan Clifton, New Jersey e ki sèvi tout segman 

nan endistri sèvis manje a. Kòm yon distribitè “Pou Tout Bezwen Sèvis manje w yo”, Driscoll Foods fyè 

de tèt li paske se distribitè jeneral ki gen plis varyete, ki ofri kliyan l yo bagay sa yo: 

• Plis pase 10,000 nan depo 

• Yon liy konplè pwodwi nan frizè, pwodwi sèch ak pwodwi nan frijidè 

• Yon etablisman dènye modèl USDA nan Koupe Vyann ki gen yon gwo chanm sèch 

• Ki plen pwodwi lanmè byen fre ki disponib pou anbake jou anapre a 

• Pwodwi fre te delivre chak jou nan tout Konte a 

• Yon flòt de plis pase 100 kamyon 

• Yon bon jan konsantrasyon sou mak nasyonal yo 

